
D
úas historias paralelas e
unha mesma vida con-
forman a novela escrita

por Xosé Martínez Oca, Todo o
peso do ceo: unha, a máis exten-
sa, lembra o pasado, un pasado
cheo de anécdotas e vivencias
que mostran retallos da exis-
tencia dun neno orfo e un pre-
sente, non menos duro, no que
a miúdo afloran sentiementos
de pesar que abafan ao xove
protagonista.

Xa mozo e dende o cárcere
o rapaz comeza a recordar a súa
chegada á casa dos Aranda trala
morte de súa nai, o altercado co
mestre don Eleuterio por deso-
bedecer as súas ordes, os coida-
dos recibidos por María e Mar-
cela cando unha enfermidade o
obrigou a manter repouso du-
rante máis de catro meses, a de-
safortunada pelexa con Pedro,
o traballo dos seitureiros gale-
gos que polo verán se achega-
ban á vila ou a frustrada histo-
ria de amor entre Manuel, o
maioral, e Visitación, sobriña
de don Lucio , o alcalde, e que
desencadea a súa fuxida da casa
de dona Sara.

En Todo o peso do ceo Martí-
nez Oca presenta un mozo que,
recordando o pasado, reflexio-
na acerca de agridoces pasaxes
da súa vida e aproveita a oca-

sión para criticar a mesquinda-
de dominante entre determina-
dos habitantes da vila como o
alcalde- cacique que é capaz de
facer calquera cousa para o seu

benestar persoal. O autor segue
deste modo unha liña temática
xa iniciada con anterioridade
nalgunha das súas obras e que
levan ao protagonista a em-
prender unha viaxe cara a non
se sabe onde, fuxindo de situa-
cións hostís e tentando darlle
outro rumbo á súa penosa vida.
Todo isto a través dunha lin-
guaxe impregnada dun profun-
do lirismo que lle confire un
ton nostálxico á narración.

Autor dunha extensa obra e
merecedeor de varios premios,
Martínez Oca revélase como un
dos escritores máis prolíficos en
lingua galega. A fuxida, A cha-
mada escura dos cavorcos, A es-
pada na auga, Beiramar, Os
chapurros, Os lóstregos e a car-
balleira, Detrás do silencio, As
florestas do Mañuema, Os cul-
pables ou Diario de inverno son
algunhas das súas obras e o
Premio Blanco Amor de novela
1983, o Casa de Galicia das Pal-
mas, o Manuel Casado Nieto e
o Modesto R. Figueiredo algúns
dos galardóns recibidos. A súa
última contribución ás letras
galegas, Todo o peso do ceo,
amosa unha interesante madu-
rez na súa traxectoria literaria.

MARTÍNEZ OCA, X.M., Todo o
peso do ceo, Ed. Tambre,
Zaragoza, 2002,133 páxinas

X
abier P. Docampo (Rába-
de, 1946), mestre e escri-
tor de prestixio, come-

zou a súa andaina literaria con
O misterio das badaladas; a este
seguiron un grande número de
títulos que avalan o seu quefa-
cer literario e entre os que sem-
pre atopamos obras dirixidas a
rapaces coma A chave das noces,
Cando petan na porta pola noite
( coa que obtivo o Premio Na-
cional de Literatura Infantil e
Xuvenil), O pozo baleiro ou Un
conto de tres noites, entre ou-
tros. Agora, Edicións Xerais vén
de publicar a súa última novela
xuvenil; A casa da luz, unha his-
toria de fondo fantástico e ma-
rabilloso que mesmo nalgúns
intres fai lembrar á Alicia de
Carroll ou ao máxico mundo
de Oz, aínda que non por isto
queda exenta de certo contido
didáctico e histórico que con-
tribúe a crear un discurso máis
completo e interesante.

A protagonista, Alicia, unha
rapaza espilida que sempre an-
da metida en líos, emprende

xunto co seu
grupo de ami-
gos da vila e Pu-
mariño, home
reservado con-
siderado un to-
lo polos veci-
ños dende que
seu pai morreu
na Guerra Ci-
vil, unha viaxe
pola interior
dos cuadros
que atopan na
misteriosa ca-
sa da luz. Na
viaxe vivirán
toda sorte de
a v e n t u r a s ,
d e s c o b r e n
un pobo opri-
mido e uns seres que non que-
rerán que consigan saír do lien-
zo e dos que terán que se defen-
der.

A historia é narrada dun
xeito visual, cinematográfico,
para o que autor se apoia nun-
ha descrición semellante á da
narración oral, que, segundo o

mesmo autor, “describía os
personaxes e os escenarios ben
polo miúdo, procurando que
os que escoitaban asumisen co-
mo propios, por coñecidos, lu-
gares e xentes”. Así, a narración
será dinámica e nunca perdere-
mos o interese polo que se está
a contar. A isto engade situa-
cións con acción, tenrura e
mesmo episodios humorísticos
que resultarán moi agradables
para o lector mais non tanto
para os protagonistas, que terán

que facer
traballar o
enxeño para
saír victo-
riosos das
dificultades
que se lles
plantexan.

D e s t e
xeito, o au-
tor tece un-
ha historia
que mudará
a vida dos
personaxes.
Despois de
visitar a casa
da luz, de vi-
vir esas ex-
periencias, a
súa vida, de

seguro, troca-
rá, deste xeito estamos ante un-
ha novela de iniciación que in-
cide na idea de atribuír maior
complexidade a un xeito de es-
cribir aparentemente menos
denso coma é o xuvenil.

DOCAMPO, Xabier P. A casa da
luz. (Ilus. Xosé Cobas) Ed. Xerais,
Vigo 2002, 192 páxinas.

Estanislao, príncipe
de Sofrovia

Manuel Lourenzo González
Edicións Xerais. 160 páxinas

O día do nacemento do príncipe Estanislao sería lembrado
para sempre con letras destacadas nos anais do antigo e pode-
roso reino de Sofrovia debido á potencia
dos berros que emitiu en canto viu a
primeira luz. Era só o anticipo da xu-
ventude intensa, apaixonada e rebelde
do que anos despois acabaría sendo o
rei Tanis I, o Mocos. Estanislao, prínci-
pe de Sofrovia, a última novela de ma-
nuel Lourenzo González, ilustrada por
Santiago Gutiérrez, narra a nenez e o
período escolar do divertidísimo prín-
cipe punqui que coñecimos en Tanis I,
o Mocos, novela do mesmo autor xa
publicada na colección Merlín.

O inmigrante imaxinario
Xosé Manoel Núñez Seixas 

Universidade de Santiago de Compostela.
347 páxinas

Esta monografía pretende enfocar a
historia da emigración galega dende una
perspectiva diferente, malia non exenta
de precedentes, como é a análise das
identidades, dos discursos e dos estereo-
tipos arredor do inmigrante galego nun
marco espacial concreto (Arxentina, e
de xeito predominante a cidade de Bos
Aires) e nun marco temporal (1880-

1940). Máis que contribuír a encher un oco temporal ou temá-
tico, que é o que máis se estila polos lares historiográficos ibéri-
cos, o presente ensaio aspira a plantexar interrogantes, a abrir
novos eidos temáticos e a ler, con outros ollos, unha boa parte
das fontes.

...Do mar e a noite
X.H. Rivadulla Corcón
Edicións Ir Indo. 162 páxinas

O misterio, a simboloxía, o amor e a
liberdade son os máis destacables adere-
zos desta trama novelística. A cidades ve-
lla da Coruña é o punto de partida dun
argumento que xira arredor do Convento
da praza das Bárbaras. No convento refú-
xiase, para misterio dos camiñantes que
pasan pola praza, unha grande ave, un
mascato, poboando o ceo coa súa danza
de boo harmónico. Parece extraño vez
unha destas aves terra a dentro, cando o
normal é que vivan entregadas ao mar.
Intentar descubrir o porqué deste desa-
cougante misterio, condúcenos a unha historia na que a forza
do amor loitará contra a fatalidade.

Ana, soror
Marguerite Yourcenar
Edicións Xerais. 128 páxinas

Novela breve, traducida por María Xo-
sé Queizán, na que a grande escritora fran-
cesa aborda con inusual profundidade a
cuestión do incesto. Ana, soror... é un fer-
moso e sensible relato que contra a historia
de dous irmáns, Ana e Miguel, que perden
a súa nai tras unha longa enfermidade e
que quedan unidos para sempre por unha
relación que levarán en secreto deica a

morte. A sensualidade do texto non consegue ser superada po-
lo ambiente relixioso. O marco da Contrarreforma non que se
insire, o predominio relixiosoe  o ascetismo da vida familiar na
gris fortaleza onde habitan, contrasta enormemente co esplen-
dor da baía de Nápoles e a exuberancia dos corpos e das froitas.

